
   Република Македонија

МИНИСТЕРСТВО ЗА ТРУД И СОЦИЈАЛНА ПОЛИТИКА
Нацрт Закон за изменување и дополнување на Законот за Црвениот крст на Република Македонија
Скопје, ________________________ 2018
В О В Е Д :

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Потребата од измени и дополнувања на Законот за Црвен крст на Република Македонија (Сл.Весник на РМ бр.41/94, 7/97 и 21/98) произлегува од неможноста да се применуваат одредбите за финансирање а пред се членот 27, став 1 алинеја 4 од постојниот Закон кој се однесува на наплата на надоместокот од 1% од регистрација на моторни возила во корист на Црвениот крст.

Проблемот е настанат во последните години, кога при регистрацијата на возилата, надоместокот од 1 % се пресметува и наплатува на различна основа  од страна на правните субјекти кои вршат технички преглед поради што се доведува во прашање еднаквоста при плаќање на овој надоместок..

Во предложениот закон се отстранети и изменети одредби од постојниот закон кои предвидуваат надоместоци  во корист на Црвениот крст а со тоа и финансиско оптеретување на субјектите како и одредби во кои одредени прописи не постојат или се променети.

II. ЦЕЛИ, НАЧЕЛА И ОСНОВНИ РЕШЕНИЈА
Предлог законот за измени и дополнувања на Законот за Црвениот крст на Република Македонија се заснова на истите начела на кои се заснова Законот за Црвениот крст на Република Македонија.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 
За спроведување на овој закон не се потребни дополнителни финансиски средства од Буџетот на Република Македонија.


IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
 За спроведување на овој закон не се потребни дополнителни финансиски средства од Буџетот на Република Македонија. 
ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЦРВЕНИОТ КРСТ НА РЕПУБЛИКА МАКЕДОНИЈА

Член 1

Во Законот за Црвениот крст на Република Македонија („Службен Весник на Република Македонија бр. 41/94, 7/97 и 21/98) членот 26 се менува и гласи:

„Член 26
Црвениот крст остварува финансиски средства од:

-членарина од своето членство;

-надоместоци утврдени со овој и друг закон;
-подароци,  завештанија и легати;
-доброволни прилози;

-закупнини;

-парични средства и други приходи утврдени со закон;

-приходи од Буџетот на РМ, Буџетот на град Скопје и буџетите на Единиците на локална самоуправа за програмски активности и Службата за барање;

-донации и спонзорства;

-дејности со кои се стекнува добивка употребена за целите и задачите утврдени со Статутот;

-приходи од инвестиции, дивиденди, камати, заеми;

-средства од Програмата за организирање и унапредување на крводарителството    во РМ, која годишно ја донесува Владата на РМ; 

-услужни дејности сврзани со функцијата на Црвениот крст;

-игри на среќа во согласност со закон;

-други приходи.
Со приходите со кои се здобил Црвениот крст, располага Црвениот крст.“

Член 2

Членот 27 се менува и гласи:

„ Член 27

Во корист на Црвениот крст се плаќаат надоместоци и тоа;

· 3% за влезница за културно-забавни манифестации, концерти и фестивали и саемски манифестации од локален, државен и меѓународен карактер, освен за концерти со хуманитарен карактер, театарски претстави, изложби на слики, скулптури и други претстави и приредби што ги организираат ученици во училиштата и студенти на факултетите;
· 3% за секоја влезница за спортски натпревари, освен за аматерски спорт;

· надоместок при регистрација на возила.

Основ за плаќање на надоместокот од став 1 алинеја 1 и 2 е цената на влезницата.
Собраните средства од став 1, алинеја 1 и алинеја 2 на овој член се уплатуваат најдоцна во рок од 30 (триесет) дена од одржување на настанот на сметката на Црвениот крст на РМ.
Црвен крст на РМ со посебен акт го утврдува начинот на распределба на собраните средства од став 1 на овој член.”
Член 3

По членот 27 се додава нов член 27-а кој гласи:

„Член 27-а

Висината на надоместокот што се плаќа за Црвениот крст за домашни правни и физички лица при регистрација на моторни возила изнесува и тоа за:

1) моторцикли, трицикли и четирицикли:

-до -100 cm3 надоместок од 20,00 денари,

-од 101 cm3- 250 cm3 надоместок од 30,00 денари,

-од 251 cm3-750 cm3 надоместок од 50,00 денари,

-над 751 cm3 надоместок од 90,00 денари;

2) патнички моторни возила

-до 33 kW надоместок од 65,00 денари,

-од 33,1 kW - 55 kW надоместок од 105,00 денари,

-од 55,1 kW - 84 kW надоместок од 120,00 денари,

-од 84,1 kW - 150 kW надоместок од 135,00 денари,

3) товарни моторни возила

-носивост до 2т надоместок од 190,00 денари,

-носивост од 2,1т – 10т надоместок од 415,00 денари,

-носивост над 10,1т надоместок од 550,00 денари,

4) Работни моторни возила

- надоместок од 95,00 денари,

5) автобуси наменети за:

-меѓуопштински сообраќај и меѓународен сообраќај, надоместок од 380,00 денари и

-градски и приградски сообраќај надоместок од 280,00 денари.

6) влечни возила

- надоместок од 250,00 денари,

7) специјални возила

- надоместок од 80,00 денари,

8) приклучни возила

- надоместок од 150,00 денари,

Обврзник за плаќање на надоместок од ставот 1 на овој член е правно или физичко лице на чие име е регистрирано моторното возило.

Надоместокот од ставот 1 на овој член за правно или физичко лице се пресметува и  наплатува од овластено правно лице за вршење технички преглед во постапка на регистрација на возилото и при продолжување на важноста на регистрацијата.

Правното лице овластено за вршење на технички преглед ги уплатува собраните средства од став 3 на овој член најдоцна до 15-ти во тековниот месец за претходниот месец на сметката на Црвениот крст на РМ и доставува извештај за бројот на возилата по категории на кои е извршен технички преглед, за што се склучува договор со Црвениот крст на РМ.“
Член 4

Членот 28 се менува и гласи:

„Член 28
Во текот на традиционалните акции и манифестации: „Недела на борба против ракот“, „Недела на Црвениот крст“, „Недела на борба против сидата“, „Недела на борба против градните болести и туберкулозата“ и „Недела на борба против гладта“ во полза на Црвениот крст се плаќа надоместок и тоа:

-30% од номиналната вредност на поштенската марка за писма до 20 грама на секоја поштенска пратка во внатрешниот и меѓународниот поштенски сообраќај, освен пратките за книги и списанија.

Во текот на акциите и манифестациите од став 1 на овој член се издаваат пригодни доплатни поштенски марки. Издавањето, дистрибуцијата, продажбата и пресметката на пригодните доплатни поштенски марки ја врши ЈП за поштенски сообраќај АД Македонска пошта, а во согласност со посебен закон.
Надоместокот од став 1 на овој член го наплаќаат ЈП за поштенски сообраќај АД Македонска пошта и други даватели на поштенски услуги, за што се склучува договор со Црвениот крст на РМ.

ЈП за поштенски сообраќај АД Македонска пошта и другите даватели на поштенски услуги ги уплатуваат собраните средства од акциите и манифестациите од став 1 на овој член во рок од 30 (триесет) дена од одржување на акцијата или манифестацијата на сметката на Црвениот крст на РМ 
Црвениот крст на РМ со акт ги определува деновите кога се организираат акциите и манифестациите од став 1 на овој член.“

Член 5

Членот 30 се менува и гласи:

                                                                            “Член 30

Надзор над спроведувањето на овој Закон во делот на извршување на задачите на Црвениот крст кои се финансираат од буџетски средства вршат надлежни орган на Република Македонија.

Надзор над извршување на обврските од член 27, 27-а, 28 и 29 од овој Закон во однос на наплатата и уплатата на надоместоците, вршат надлежните органи во зависност од сторената повреда.
Во случај на повреда на одредбите од став 2 на овој член пријава може да поднесе и Црвениот крст и да иницира поведување прекршочна и друга постапка пред надлежните органи.“
Член 6


Членот 34 се менува и гласи:

                                                               “Член 34

Глоба во износ од 2500 евра во денарска противвредност ќе се изрече на правното лице ако не ги пресметува и уплатува надоместоците во корист на Црвениот крст согласно член 27, 27-а и 28 од овој закон.

Глоба во износ од 800 евра во денарска противвредност ќе се изрече на одговорното лице во правното лице за дејствија од ставот 1 на овој член.
Глоба во износ од 500 евра во денарска противвредност ќе се изрече на службеното лице во правното лице за дејствија од ставот 1 на овој член.“

Член 7

Во член 35 во ставот 1 зборовите “Со парична казна од 4 до 20 плати ќе се казни за прекршок“ се заменуваат со зборовите „Глоба во износ од 1500 до 5000 евра во денарска противвредност ќе се изрече на “.

Во член 35 ставот 2 се менува и гласи:

 „Глоба во износ од 500 до 800 евра во денарска противвредност ќе се изрече на одговорното лице во правното лице за дејствија од ставот 1 на овој член“.





Член 8

Во член 36 во ставот 1 зборовите „Со парична казна од една десетина до една половина плата ќе се казни за прекршок“ се заменуваат со зборовите „Глоба во износ од 500 до 1000 евра во денарска противвредност ќе се изрече на“.

Член 9
За прекршоците утврдени со овој закон, прекршочна постапка води и

прекршочна санкција изрекува надлежен суд.

Член 10
Се овластува Законодавно-правната комисија на Собранието на Република Македонија да утврди пречистен текст на Законот за Црвениот крст на Република Македонија.

Член 11
Овој закон влегува во сила осмиот ден од денот на објавувањето во Службен весник на Република Македонија.
I ОБРАЗЛОЖЕНИЕ НА ПРЕДЛОГОТ НА ЗАКОНОТ 

I. ОБЈАСНУВАЊЕ  НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ
Согласно Законот за Црвениот крст на Република Македонија (Сл.Весник бр.41/94) член 27 став 1 алинеја 4 и член 1 од Законот за изменување и дополнување на Законот за Црвениот крст на Република Македонија (Сл.Весник бр.21/98) во корист Црвениот крст на Република Македонија се плаќа надоместок од 1% од регистрација на моторни возила.

 Во Законот за безбедност на сообраќајот на патиштата (Сл.весник на РМ бр.54/2007), член 328 став 2, алинеја 6 гласи: „извршено осигурување, платени такси, регулирани давачки на име надоместоци за користење на јавните патишта, за заштита на животната средина  и други обврски пропишани со закон“.

Во Законот за возила (Сл.Весник на РМ бр.140/2008) во постапката за регистрација на возила во член 31 став 2 алинеја 6 е пропишано дека „извршено осигурување, платени такси, регулирани давачки на име надоместоци за користење на јавни патишта и за заштита на животната средина и други обврски пропишани со закон“.
Во Правилникот за начинот и постапката на регистрација на  возилата (Сл.Весник на РМ бр.81/2009) при барањето за регистрација на возила, сопственикот на возилото, односно носителот на правото на користење, е должен меѓу другото, да достави доказ за техничка исправност и полиса за задолжително осигурување на возилото. 

Во Законот за задолжително осигурување во сообраќајот (Сл.Весник на РМ бр.88/2005), член 3 став 2 гласи: „Регистрација на превозно средство, продолжување на регистрација, издавање на пробни таблички, како и издавање на налепница, може да се изврши откако на органот за надлежен за регистрација ќе му биде поднесен доказ за склучен договор за задолжително осигурување најмалку за периодот на важност на регистрацијата“.
Во Законот за изменување и дополнување на Законот за јавни патишта  (Сл.Весник бр. 168/2012) каде во член 32 е предвидено патната такса, односно надоместокот за употреба на јавните патишта се плаќа на Јавното претпријатие за одржување на патишта, а  станиците за технички преглед ги наплаќаат останатите ставки што претставува незначителен дел при пресметката за надоместокот во корист на Црвениот крст.

Со Софтверското решение за централен регистар за регистрирани моторни возила и следење на такси и надоместоци кои произлегуваат од регистрација на моторни возила во РМ пред надлежните субјекти, се потврди потребата за изнаоѓање на сеопфатно решение за регулирање на надоместокот при  регистрација на возила кој се уплаќа  за Црвен крст.

Во предложениот закон кој содржи 10 члена се избришани, изменети и дополнети одредби од постојниот закон кои предвидуваат надоместоци  во корист на Црвениот крст а со тоа и финансиско оптеретување на субјектите.

Во член 26 измената е од технички карактер и се однесува на начини на прибирање на средства и финансирање на Црвениот крст.

Во член 27 алинеја 2 процентот „3 % на секоја изнајмена видеокасета и носачи на звук“ се брише.
Со дополнување на Законот и воведување на  нов член 27-а се одредува износ на надоместок во корист на Црвениот крст по одредени категории на возила за да се надмини недоразбиорањето за пресметка на 1% од регистрација на возила регулирано во постојниот закон.

Со Предложениот закон се менува и називот на „Законот за данок на промет на производи и услуги“ од член 27 став 5 , кој повеќе не важи. 

Во член 28 став 1 се брише „Недела на солидарноста“, а со тоа се избегнува надоместокот во корист на Црвен крст за ова недела.
Во член 28 став 1 алинеја 1  надоместокот од 3% на цената на секој продаден билет во внатрешниот и меѓународен железнички, автобуски, авионски и езерски сообраќај се брише.  

Со Предложениот закон во член 34 се предвидени глоби кои ќе се утврдат согласно Законот за прекршоци.

Предложените измени го уредуваат во апсолутен износ надоместокот при регистрација на возила, како и обврската на овластениот правен субјект да уплатува средства и доставува извештаи за број на извршени технички прегледи на возила во текот на месецот, во утврдени рокови.
Црвениот крст на Република Македонија согласно Законот за безбедност на сообраќајот на патиштата има овластување и е вклучен во активностите за давање на прва помош на возачи на моторни возила.

Средствата кои се прибираат по основ на надоместоци од Законот  се наменети за зголемување на материјални капацитети и обезбедување на резерви, како и континуирана надградба на човечките ресурси на Организацијата на Црвениот крст која делува на територијата на Република Македонија а постојано се соочува со активности за одговор на хуманитарни кризи и предизвици (поплави, топлотни бранови, бегалци, раселени лица, мигранти и др.).

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Одредбите од предложениот текст на Законот се меѓусебно поврзани со другите закони наведени во ова образложение.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените решенија се очекува да се изврши усогласување на законот за Црвениот крст на Република Македонија со останатите закони во оваа сфера .

ОДРЕДБИ ОД ЗАКОНОТ ЗА ЦРВЕНИОТ КРСТ НА РЕПУБЛИКА МАКЕДОНИЈА („СЛУЖБЕН ВЕСНИК НА РЕПУБЛИКА МАКЕДОНИЈА БР. 41/94, 7/97 И 21/98) ШТО СЕ МЕНУВААТ

Член 26

Црвениот крст остварува финансиски средства од:

– надоместоци;
– подароци и завештанија од недвижен имот, парични средства и други приходи утврдени со овој и други закони;
– програмски активности од областа на здравствената заштита што ќе се

финансираат од Фондот за здравствено осигурување;
– програмски активности од областа на социјалнохуманитарната дејност што ќе се финансираат од средствата на Буџетот на Република Македонија, наменети за социјалнохуманитарни дејности;
– услужни дејности сврзани со функцијата на Црвениот крст;
– членарина од своето членство;
– програмски активности за реализирани шишиња на крв по утврдена цена од

Фондот за здравствено осигурување;
– игри на среќа во согласност со закон и Буџетот на Република Македонија, буџетите на единиците на локалната самоуправа и Буџетот на градот Скопје за Службата за барање и учество во подготовките и активностите за интервенции во случај на масовни елементарни непогоди и несреќи во земјата и странство.

Со приходите со кои се здобил Црвениот крст, располага Црвениот крст.

Член 27

Во корист на Црвениот крст се плаќаат надоместоци и тоа:

– 3% за влезницата за културнозабавни манифестации, (концерти и фестивали) од локален, државен и меѓународен карактер, клубови (диско, барови и казино), циркуски и акробатски претстави и саемски (државен и меѓународни) манифестации, за кои се наплатува влезница, освен за театарски претстави, изложби на слики, скулптури и други претстави и приредби, што ги организираат ученици и студенти во кругот на училиштата и факултетите;
– 3% на секоја изнајмена видеокасета и носачи на звук;
– 3% на секоја влезница за спортски натпревари и

– 1% од регистрацијата на моторни возила.

Основица за плаќање на надоместокот е цената на влезницата, односно цената на изнајмување на касети, односно носачи на звук.

Средствата од став 1 на овој член се уплатуваат на жиро сметките на организациите на Црвениот крст на општините.

Распределбата на средствата од ставот 1 на овој член, со одделни одлуки ја

врши органот на Црвениот крст.

Во однос на наплатата, уплатата, контролата и казните за надоместоците од овој член се применуваат одредбите од Законот за данокот на промет на производи и услуги.

Член 28

Во текот на традиционалните акции и манифестации: „Недела на борба против

ракот", „Недела на Црвениот крст", „Недела на солидарноста", „Недела на борба против сидата" и „Недела на борба против градните болести и туберкулозата", во полза на Црвениот крст се плаќа надоместок:

– 5% на цената на секој продаден билет во внатрешниот и меѓународен железнички, автобуски, авионски и езерски сообраќај и

–50% од номиналната вредност на поштенската марка за писма до 20 грама на

секоја поштенска пратка во внатрешниот и меѓународниот поштенски сообраќај, освен пратките за книги, весници и списанија Во текот на акциите и манифестациите од став 1 на овој член се издаваат доплатни поштенски марки. Издавањето, дистрибуцијата, продажбата и пресметката на доплатните поштенски марки ја врши Јавното претпријатие за поштенски сообраќај „Македонски пошти”, а во согласност со посебен закон.

Средствата од „Неделата на борба против ракот" се уплатуваат на жиросметката на Фондот на борба против ракот, средствата од „Неделата против сидата" се уплатуваат на жиросметката на Фондот на борба против сидата, а средствата од „Неделата на Црвениот крст", „Неделата на солидарноста" и „Неделата на борба против градните болести и туберкулозата" на жиросметката на Фондот за солидарност на Црвениот крст.

Црвениот крст со акт ги утврдува деновите кога се организираат акциите и

манифестациите од ставовите 1 и 2 на овој член.

Член 30

Надзор над спроведувањето на Законот во делот за извршувањето на задачите на Црвениот крст кои се финансираат според членовите 27, 28 и 29 на овој закон вршат надлежните органи на Република Македонија.

Член 34

Со парична казна од 4 до 20 плати од просечната плата во Републиката исплатена во последниот месец објавен од Републичкиот завод за статистика (во натамошниот текст: плати) за прекршок ќе се казни правното лице ако не уплатува средства во полза на Црвениот крст на Република Македонија (членови 27 и 28).

За прекршокот од став 1 на овој член ќе се казни и одговорното лице во правното лице со парична казна од една десетина до една половина од платата.

Член 35

Со парична казна од 4 до 20 плати ќе се казни за прекршок здравствена организација, друга организација, односно установа или друго правно лице:

1) ако го употребува името црвен крст, а за тоа нема право (членот 9) и

2) ако го употребува амблемот црвен крст како амблем на означување, како амблем на припадност или како амблем на заштита во спротивност на одредбите од членовите 10, 11 и 13 на овој закон.

За прекршокот од ставот 1 на овој член ќе се казни и одговорното лице на правното лице со парична казна од една десетина до една половина плата.

Член 36

Со парична казна од една десетина до една половина плата ќе се казни за прекршок поединецот:

1) ако во вонредна и воена состојба го носи или го употребува амблемот црвен крст како амблем на заштита, а го нема својството на лицето од членот 13 став 1 на овој закон;
2) ако за време на службата кај себе ја нема легитимацијата од членот 15 на овој

закон, или ако не ја носи лентата со амблемот црвен крст на пропишаниот начин или ако го изгуби својството на лице врз основа на кое ја добил легитимацијата и лентата, а не му ги врати на надлежниот орган (член 16).

